
ՈՐՈՇՈՒՄ

«____» ___________________2011 թվականի  N ___-Ն

ՊԵՏԱԿԱՆ ՏՈՒՐՔԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ

Համաձայն «Պետական տուրքի մասին» Հայաստանի Հանրապետության օրենքի 31-րդ հոդվածի 1-ին մասի «բ» կետի և «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետի՝ Հայաստանի Հանրապետության կառավարությունը  ո ր ո շ ու մ  է.

1. Սահմանել, որ 2011 թվականի սեպտեմբերի 19-ից 20-ը կայանալիք` Սփյուռքի կազմակերպությունների ղեկավարների և ներկայացուցիչների համահայկական համաժողովին մասնակցելու նպատակով Հայաստանի Հանրապետություն ժամանող օտարերկրյա քաղաքացիներն ազատվում են մուտքի արտոնագրի տրամադրման համար նախատեսված պետական տուրքի վճարումից:

2. Հայաստանի Հանրապետության արտաքին գործերի նախարարին և Հայաստանի Հան​​​րապետության կառավարությանն առընթեր Հայաստանի Հանրապետության ոս​տի​կա​նու​​​թյան պետին` մինչև 2011 թվականի հոկտեմբերի 1-ը Հայաստանի Հանրապետության սփյուռքի նախարարություն ներկայացնել հաշվետվություն սույն որոշման 1-ին կետում նշված պետական տուրքի չափի վերաբերյալ:

3. Հայաստանի Հանրապետության սփյուռքի նախա​րա​​րին` սույն որոշման 2-րդ կե​​տում նշված հաշվետվությունն ստանալուց հետո մեկամսյա ժամ​​կետում սահմանված կարգով Հայաստանի Հանրապետության կառավարություն ներկայացնել առա​ջարկություն Հայաստանի Հանրապետության 2011 թվա​կա​նի պետական բյուջեով նա​խա​տես​ված Հայաստանի Հանրապետության կառավարության պահուստային ֆոն​​դից այդ հաշվետվություններում նշված գումարի չափով Հա​յաստա​նի Հան​րապետության սփյուռքի նախարարությանը սույն որոշման 1-ին կետում նշված պետական տուրքի վճարումից ազատված մուտքի արտոնագրերի համար նախատեսված պետական տուրքի գումարների փոխարեն Հա​յաստա​նի Հան​րապետության պետական բյուջե վճարելու նպատակով գու​մար հատ​կացնելու մասին:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

ՀԻՄՆԱՎՈՐՈՒՄ

 «ՊԵՏԱԿԱՆ ՏՈՒՐՔԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Անհրաժեշտությունը։ ՀՀ սփյուռքի նախարարությունը սեպտեմբերի 19-ից 20-ը Հայաստանում կազմակերպում է «Սփյուռքի կազմակերպությունների ղեկավարների և ներկայացուցիչների համահայկական համաժողով», որին մասնակցելու են հայկական համայնքների ղեկավարներ և ներկայացուցիչներ (հայտ է ներկայացվել 42 երկրից): Մասնակիցները գալիս են Հայաստան իրենց միջոցներով, որի պատճառով անհրաժեշտ է Հայաստանի Հանրապետության կողմից աջակցություն:


2. Ընթացիկ իրավիճակը և խնդիրները։ Առկա խնդրի լուծման նպատակով առաջանում է անհրաժեշտություն պահուստային ֆոնդից կատարել հատկացումներ Հայաստանի Հանրապետություն ժամանող օտարերկրյա քաղաքացիներին՝ մուտքի արտոնագրի տրամադրման համար նախատեսված պետական տուրքի վճարումից ազատելու համար:


3. Տվյալ բնագավառում իրականացվող քաղաքականությունը։  Քաղաքականության նպատակն է Հայաստանի Հանրապետության և սփյուռքի միջև կապերի ամրապնդումը, սփյուռքի ներուժի համախմբումը:

4. Կարգավորման նպատակը և բնույթը։ Կարգավորման նպատակն է Հայաստանի Հանրապետություն ժամանող օտարերկրյա քաղաքացիներին մուտքի արտոնագրի տրամադրման համար նախատեսված պետական տուրքի վճարումից ազատումը:

5. Ակնկալվող արդյունքը։ Որոշման նախագծի ընդունման արդյունքում կխթանվի «Սփյուռքի կազմակերպությունների ղեկավարների և ներկայացուցիչների համահայկական համաժողովին արտերկրից մասնակցությունը:

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և /կամ լրացումների անհրաժեշտություն չկա։

	2
	Միջազգային պայմանգրերով ստանձնած պարտավորությունների հետ համապատասխանությունը։ Ստանձնած պարտավորություններ չկան։


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	Որոշման նախագիծը կտեղադրվի Հայաստանի Հանրապետության սփյուռքի նախարարության  www.mindiaspora.am կայքում:

	2
	Հասարակության մասնակցությունը նախագծմանը և/կամ քննարկումներին

	
	-

	3
	Այլ տեղեկություններ (եթե այդպիսիք առկա են)

	
	-


